Supliches
4a Domënia ia por l'ann Bbb (Sant Ojöp Frëinadamez)
Pere tl cil, 
i savun che Gejú Crist n'é nia gnü a desdrüje, mo a costruí, a nes delibré y a nes salvé. 
Láscesse porté dant nostes supliches cun confidënza 
y cun la crëta che le bëgn ará cun to aiüt la devënta sura le mal tl monn. 
Al’aclamaziun „Cun l’autorité de tüa parora“ respognunse: “ví a ciafé to popul, Signur.”
1) Gejù insignâ cun autorité y ti fajô na gran impresciun ala jënt.
Dëida le papa, i vëschi, i proi y sü colauradus da porté dant la parora de Dî 
cun ardur y convinziun y cun l’ejëmpl de süa vita. (chît)
Cun l’autorité de tüa parora,  - ví a ciafé to popul, Signur.
2) Por süa bunté y por so amur â Gejù na gran forza sura le mal.
Insëgni ala jënt da scombate le mal nia cun les veres y l'opresciun, 
mo se don da fà por la iustizia soziala y la pesc. (chît)
Cun l’autorité de tüa parora,  - ví a ciafé to popul, Signur.
3) Gejú s'un tolô sura di pici, di püri y di tralasciá y ti pitâ vita nöia.
Dëidesse da mioré incër nos ia les condiziuns de vita por i atri, 
ince vigni tant cun na parora dita tl dër momënt y tl dër post, che po daidé tröp. (chît)
Cun l’autorité de tüa parora,  - ví a ciafé to popul, Signur.
4) Gejù ê jü tla sinagoga de Cafarnaum olache la jënt s'â abiné le dé de sábat.
Condüjesse adöm la domënia a fá comunité deboriada 
y a se lascé imprescioné y trasformé da tüa parora 
sciöche Sant Ojöp Frëinadamez, che se damanâ tres indô cara che ê la orenté de Dî. (chît)  
Cun l’autorité de tüa parora,  - ví a ciafé to popul, Signur.
5) Sant Ojöp Frëinadamez s’á lascé brancé dala parora de Dî, 
al á lascé döt y é jü tla Cina a la incundé.
Scínchesse sciöche a Sant Ojöp Frëinadamez n cör davert 
y chë pasciun, chël entusiasm y chël amur che ël á albü por la buna noela. (chît)
Cun l’autorité de tüa parora,  - ví a ciafé to popul, Signur.
6) Gejù à dit: Chël che ascuta mia parora y crëi te chël che m’á mené, ará vita eterna.
Scinchi a düć, chi che á ascuté Gejú Crist y á cherdü te süa noela, la vita eterna.   (chît)   
Cun l’autorité de tüa parora,  - ví a ciafé to popul, Signur.
Dî y Pere,
te Gejù Crist nes aste mostrè to amur. Tres ël portunse dant nostes supliches.
Tres ël te laldunse y te dijun dilan tl Spirit Sant sëgn y tl'eternité. Amen.
ACLAMAZIUNS KYRIE:
Signur Gejú, tö es gnü tl monn a rumpí la potënza dl mal
                                         Kyrie eleison/Signur, pieté
Gejú Crist, tö as incundé cun autorité l’avënt dl rëgn de Dî y t’os ch’i le realisunse
                                         Christe eleison/Crist, pieté
Signur Gejù, tö as daidé düc chi che gnô cun n cör credënt a te chirí 
                                         Kyrie eleison/Signur, pieté
